
Virðulega Atvinnuveganefiid.

Með vísun til 1. mgr. 28. gr. þingskaparlaga nr. 55/1991, sbr. Reglur um meðferð erinda til 
þingnefhda (Samþykktar á firndi forsætisnefiidar 5. desember 1994, breytt 28. nóvember 
2011.), óskar embætti Sýslumannsins í Borgamesi eftir að fá að koma að eftirfarandi umsögn 
við í Frumvarp til laga um búffárhald (heildarlög), þingskjal 315, 282. mál á 141. 
löggjafarþingi 2012-2013.

Umsögnin er að hluta til samhljóða 2. kafla í Frumvarp til laga um velferð dýra (heildarlög), 
þingskjal 316, 283. mál á 141. löggjafarþingi 2012-2013, enda reynir þar á sömu álitamál.

Hlutverk lögreglu

í 1. mgr. 11. gr. er að finna ákvæði sem gerir ráð fyrir aðkomu lögreglu.

Meini umráðamaður búfjár Matvælastofnun um aðgang að gripahúsum og/eða beitilöndum þannig að ekki verði 
komið við upplýsingaöflun samkvæmt lögum þessum er heimilt að leita aðstoðar lögreglustjóra....

Það er hins vegar ekki skilgreint hvað átt sé við með hugtakinu “aðstoð lögreglustjóra”.

I greinargerð með fiumvarpinu segir um 11. gr. að þar sé verið að lögfesta ákvæði 15. gr. 
núgildandi laga. Ákvæði 15. gr. 103/2002 eiga rætur að rekja til laga nr. 51/1998, sem var 
breyting á 2. mgr. 10. gr. laga 46/1991 um búfjárhald (forðagæsla, merking o.fl.).



Þegar skoðaður er ferill setningar laga nr. 51/1998 (frumvarpi að því þingskjal 928, 543. mál 
ál22. löggjafarþing 1997-98) vekur það athygli að þar er heldur ekki fjallað neitt nánar um 
hver nákvæmlega aðkoma lögregla og hlutverk eigi að vera, og af nefhdaráiiti má ráða að þar 
er ekki kallað eflir sjónarmiðum lögreglu varðandi lagasetninguna

Að mati embættis vors er nauðsynlegt að skilgreint sé hvert hlutverk lögreglunnar á að vera 
þegar Matvælastofnun óskar eftir aðstoð. Ennfremur væri til einföldunar, sbr. að neðan, og 
umsögn embættis vors um Frumvarp til laga um velferð dýra (heildarlög), þingskjal 316,283. 
mál á 141. löggjafarþingi 2012-2013, ef í lögin væru sett ákvæði sem fælu í sér að 
Matvælastofnun annaðist það sjálf að afla úrskurðar og sæi sjálf um framkvæmd hans. 
Hlutverk lögreglu við þessar aðstæður væri því einungis fólgið í því sem er eiginlegt 
kjamahlutverk lögreglu, það er að segja að halda uppi almannafiiði og síðan rannsókn vegna 
meintra refsiverðra lögbrota.

Þá er er það mat embættis vors að óeðlilegt sé að Alþingi íjalli um frumvörp sem varða störf 
lögreglunnar, og leggja lögreglu skyldu á herðar, án þess að fúlltrúum lögreglu sé gefmn 
kostur á að veita umsögn um málið.

Réttarfarsleg álitamál.
r

I 1. mgr. 11. gr. er að finna þessa reglu:

Meini umráðamaður búQár Matvælastofnun um aðgang að gripahúsum og/eða beitilöndum þannig að 
ekki verði komið við upplýsingaöflun samkvæmt lögum þessum er heimilt að leita aðstoðar 
lögreglustjóra. Óheimilt er að fara í þessum tilgangi inn í gripahús án leyfis ábúanda eða umráðamanns 
búfiár nema að undangenenum dómsúrskurði.

Þetta ákvæði er til þess fallið að valda réttarfarslegum og framkvæmdarlegum vafa.

1 fyrsta lagi er ekki ljóst hver á að annast um að setja fram beiðni um dómsúrskurð. Er það 
Matvælastofiiun, sbr. það að ákvæði 11. gr. fjallar um heimildir Matvælastofiiunar. Eða er 
ætlunin sú að lögregan annast um þetta, sbr. það að 1. mgr. 11. gr. ijallar um aðgerðir lögreglu 
og ef til vill með löggjöfnun frá 8. mgr. 34. gr. í Frumvarp til laga um velferð dýra 
(heildarlög), þingskjal 316, 283. mál á 141. löggjafarþingi 2012-2013? Þetta þarf 
nauðsynlega að skýra nánar.

í öðru lagi er alls ekki ljóst eftir hvaða réttarfarslögum eigi að fara með slíka beiðni. En ekki 
er neitt tekið á því í frumvarpinu. Og það eru ekki til nein réttarfarslög sem eru sérsniðin að 
málum sem þessum.

Upplýsingar sem embætti vort hefur aflað sér frá Héraðsdómi Vesturlands, en aðstoðarmaður 
þar hafði aflað upplýsinga frá öðrum dómstólum landsins, er að venja sé að um mál þessi fari 
eins og um rannsóknarúrskurði við rannsókn sakamála. Það er að segja nú XV. kafla laga um 
meðferð sakamála nr. 88/2008. Að vísu séu þetta fá tilvik, og því hefiir ekki orðið til nein 
heildstæð framkvæmdavenja hvað þetta varðar.

En sá hængur er á að XV. kafli laga um meðferð sakamála nr. 88/2008 er sérsniðin að 
lögreglurannsóknum.

Hafa ber í huga, ef það er ætlun frumvarpsins að það eigi að vera hlutverk Matvælastofnunar 
en ekki lögreglu að annast um að óska eftir þessum rannsóknarúrskurðum, að Matvælastofiiun 
getur ekki talist sóknaraðili rannsóknarmáls skv. XV. kafla laga 88/2008. Það hlutverk hafa 
einungis lögregla eða ákæruvaJdshafar. Því væri þörf á að sett væru sérstök ákvæði um 
réttarfar, ef það er Matvælastofiiun sem á að sjá um að afla dómsúrskurðarins.

Hins vegar, ef það er hlutverk lögreglu að annast um að óska eftir þessum 
rannsóknarúrskurðum, stendur löggjafinn frammi fyrir öðrum vanda, en það er það sjálfstæði 
lögreglu og ákæruvaldshafa. Lögreglan má aðeins taka við fyrirmælum frá ákæruvaldshöftun 
varðandi meðferð einstakra mála og ákæruvaldshafar mega einungis taka við fyrirmælum 
æðri ákæruvaldshafa um meðferð einstakra mála. Eins og ákvæði 11. gr. er upp sett virðist 
lögreglan eiga að taka við fyrirskipunum frá Matvælastofiiun um hvort kreljast eigi 
dómsúrskurðar eða ekki. Slíkt fyrirkomulag er að mati embættis vors andstætt meginreglunni 
um sjálfstæði lögreglu og ákæruvalds, og því hættulegt réttarörygginu.

Þá er og spuming, ef það er lögreglan sem á að setja slíka kröfii um dómsúrskurð, hvort, og þá 
hvert, Matvælastofiiun geti kært ákvörðun lögreglustjóra um að setja ekki fram beiðni um 
dómsúrskurð. Á að vera kæruleið til Ríkissaksóknara, ef til vill með lögjöfnun frá 26. gr. 
stjómsýslulaga nr. 37/1993, eða á grundvelli eftirlitsvalds hans sbr. 1. mgr. 21. gr. laga nr. 
88/2008 um meðferð sakamála. Á að vera kæruleið til Innanríkisráðuneytisins? Eða á ef til 
vill ekki að vera nein kæruleið fyrir hendi?

Sérstaka athygli vekur að við samningu frumvarpsins og meðferð þess í þinginu hefur ekki 
verið aflað umsagnar Ríki ssaksóknara, sem er æðsti yfirmaður ákæmvalds í landinu, 
Ríkislögreglustjóra, sem fer með samræmingarhlutverk varðandi lögreglu, eða 
Réttarfarsnefiidar, sem fer með hlutverk varðandi samningu lagafrumvarpa á sviði réttarfars.

Virðingarfyllst.

F.h. Sýslumannsins í Borgamesi.


